
ЎЗБЕКИСТОН ЭНЕРГЕТИКАСИ:  
БОЗОР МУНОСАБАТЛАРИГА  
ЎТИШ ВА ЭНЕРГИЯ ИШЛАБ 
ЧИҚАРИШНИ ОШИРИШ

Шерзод ХОДЖАЕВ, 
Ўзбекистон Республикаси энергетика вазири ўринбосари

2030 йилга бориб Ўзбекистон 
бугунгидан кўра 2 баробар кўпроқ 
электр энергияси ишлаб чиқариши 
зарур. Шу тарздагина иқтисодиёт 
ва аҳоли эҳтиёжларини қаноат
лантириш, бошқача айтганда, 
мамлакат энергия хавфсизлигини 
таъминлаш мумкин. Мазкур мақ
садга эришиш учун эса Ўзбекистон 
Республикаси Энергетика вазир
лиги томонидан кенг кўламли ло
йиҳалар босқичмабосқич амалга 
оширилиб, соҳани бозор муноса
батларига ўтказиш учун ислоҳ 
этиш жараёнлари мувофиқлаш
тирилмоқда.

Энергетика соҳасини 
ислоҳ этиш

Бугунги кунда энергети-
ка соҳаси исталган мамла-

кат тараққиётининг тагзаминидир. 
Иқтисодиётни ривожлантириш, аҳо
лининг қулай ҳаёт кечириши, таълим, 
тиббий хизмат, ижтимоий таъминот, 
коммунал хўжаликнинг мўътадил 
фаолияти учун имкониятлар айнан 
шу соҳада яратилади. Аммо бугун 
соҳани бозор иқтисодиёти йўлига 
ўтказмай туриб, улкан энергетика 
инфратузилмасини ишчан ҳолатда 
сақлаб туриш, боз устига, электр 
энергияси ишлаб чиқариш ҳажм
ларини ошириш мушкул. Фақатгина 
электр станциялар, электр тармоқ
лари ва энергетика инфратузилма-
сининг ўзга муқобилларини қуриш 
ва ишлатиш борасида энг замонавий 
ютуқларни қўллабгина қўйилган мақ
садларга эришиш мумкин. Бозор қо

нунлари асосида энергетикани ри-
вожлантириш рақобат учун шарт
шароит яратади, бу эса нафақат во-
ситалар, балки замонавий тажриба 
ва технологиялар соҳиби бўлмиш энг 
малакали муҳандисларни лойиҳа
ларни амалга оширишга жалб этиш-
га имкон беради. Шу аснода яна ўн 
йилларча долзарб аҳамият касб этув-
чи ускуна ва услубиятларни Ўзбе
кистон энергетикасига олиб кириш 
мумкин.

Энергетика вазирлиги ҳозирги 
шаклшамойилида 2 йилдан ошиқроқ 
вақт муқаддам ташкил қилинган эди. 
Ўша вақтда ОАВда ҳам, турли учра-
шувлару мажлисларда ҳам шу тўғ
рида сўз борар эди. Янгиланишлар-
нинг бош сабаби – илгариги тузил-
маларнинг мослашмаганлиги ва бе
самарлигидир. Улардан баъзи бир-
лари ёнилғиэнергетика мажмуа сини 
ривожлантиришга мувофиқ лашган 

ёндашув; инновацион бошқарув та
мойилларини жорий этиш; мамла-
катимизда соғлом рақобат муҳитини 
ва қулай инвестиция иқлимини яра-
тиш сингари замонавий вазифалар-
га жавоб бермасди. Ҳозир Энерге-
тика вазирлиги Ўзбекистоннинг бутун 
ёнилғиэнергетика мажмуаси ривож-
ланишини мувофиқлаштирмоқда. 
Вазирлик ўз таркибидаги ташкилот-
лар билан биргаликда электр ва ис
сиқлик энергиясини, кўмир ишлаб 
чиқариш, етказиб бериш, тақ симлаш 
ва истеъмол қилиш, шунингдек, 
нефть, газни қазиб олиш, қайта иш-
лаш ва улардан олинган маҳсулот
ларни ташиш, тақсимлаш, сотиш ва 
ишлатиш жараёнларини давлат то-
монидан бошқаришни амалга ошир
моқда.

Ёнилғиэнергетика мажмуасида-
ги ушбу ўзгаришлар бутун асосий 
тузилмани тубдан ислоҳ этишни та-

лаб қилди. Хусусан, энергетика со
ҳасида 2019 йил бошида «Ўзбекэнер-
го» АЖ тубдан қайта ташкил қилиниб, 
унинг негизида учта: «Иссиқлик 
электр станциялари», «Ўзбекистон 
миллий электр тар моқлари» ҳамда 
«Ҳудудий электр тармоқлари» акция
дорлик жамиятлари яратилди. Бундай 
қайта ташкил қилишдан мақсад – 
электр энергиясини ишлаб чиқа риш, 
узатиш, тақсимлаш ва сотишнинг за
монавий усулларига ўтишдир.

Шу тариқа нефтьгаз соҳасини 
ислоҳ этиш жараёни бошланиб, бу-
нинг натижасида бир шаклдан бошқа 
шаклга ўтказиш босқичи якунланди – 
«Ўзбекнефтгаз» АЖ янги ташкилий 
тузилмаси яратилди, жамият бош
қарув тизимида ортиқча оралиқ бў
ғинлар қисқартирилди. «Ўзбекнефт
газ» АЖ таркибидан «Ўзтрансгаз» АЖ 
чиқарилиб, у газ қазиб олувчи таш-
килотлардан келгусида ташиш, шу 
жумладан, экспорт ва импортни 
амалга ошириш ҳамда магистрал газ 
қувурларига уланган истеъмолчилар-
га сотиш учун табиий газни харид 
қилиш бўйича ягона оператор этиб 
тайинланди.

«Ўзтрансгаз» АЖ газ таъминоти 
ҳудудий бўлимлари негизида газ 
тақсимлаш тармоқларини ишлатиш, 
аҳолига ва ижтимоий соҳа объектла-
рига табиий ва суюлтирилган газ ет-
казиб бериш билан шуғулланувчи 
«Ҳудудгазтаъминот» АЖ ташкил қи
линди.

Бундан ташқари илгари респуб
лика Вазирлар Маҳкамаси тизимидан 
ўрин олган баъзи давлат бош қаруви 
органлари Энергетика вазирлиги 
таркибига ўтказилди: «Ўзатом» Aтом 
энергетикасини ривожлантириш 
агентлиги; Нефть маҳсулотлари ва 
газдан фойдаланишни назорат қилиш 
инспекцияси (муқаддам – Нефть маҳ
сулотлари ва газдан фойдаланишни 
назорат қилиш давлат инспекцияси) 
ҳамда Электр энергетикада назорат 
инспекцияси (муқад дам – Электр 
энергетикада назорат бўйича давлат 
инспекцияси) шулар жумласидандир.

Энергетика вазирлиги ташкил 
қилинган кундан буён ўтган даврда 
қатор туб ўзгаришлар кузатилди. 
Қайта тикланувчи энергия манбала-
ри (ҚТЭМ) асосида энергия ишлаб 
чиқаришни ривожлантиришга усту-

вор аҳамият берилди, 2019 йил май 
ойида Ўзбекистон Республикасининг 
«Қайта тикланувчи энергия манба-
ларидан фойдаланиш тўғрисида»ги 
қонуни қабул қилингани, шунингдек, 
Энергетика вазирлиги томонидан 
«Ўзбекистон Республикасида қайта 
тикланувчи энергия манбаларини 
ривожлантиришнинг 2019–2023 йил-
ларга мўлжалланган концепцияси» 
ишлаб чиқилгани бунинг тасдиғидир.

2020 йил апрель охирида ҳуку
матимиз томонидан «2020–2030 йил-
ларда Ўзбекистон Республикасини 
электр энергияси билан таъминлаш 
концепцияси» тасдиқланди. Ушбу 
ҳужжат Энергетика вазирлиги ва 
алоқадор вазирликлар, идоралар 
ҳамда халқаро маслаҳатчилар билан 
ҳамкорликда ишлаб чиқилган.

Бунинг замиридаги бош мақсад 
мамлакатни энергия билан таъмин-
лаш, яъни шундай шароитларни яра-
тишдан иборатки, бунда аҳоли ҳам, 
бутун иқтисодиёт ҳам электр ва 
ёнилғи билан узлуксиз таъминлана-
ди. Бу эса энергия ишлаб чиқариш 
қувватларини ошириш, электр тар
моқларини модернизациялаш, ис
теъмол ҳисоби ва назоратини тако-
миллаштириш деганидир. Бу мурак-
каб, лекин амалга оширса бўладиган 
вазифалар сирасига киради.

Давлат-хусусий шериклик 

Энергетика соҳасида бозор му-
носабатларига ўтиш йўлида муваф
фақиятли одимлардан бири – Ўзбе-
кистон учун тамомила янги модель – 
давлатхусусий шериклик (ДХШ) 

асо сида энергия, шу жумладан, ҚТЭМ 
ишлаб чиқариш лойиҳаларини амал
га оширишдир. Бугун ушбу модель 
жамики қурилаётган ва режаланган 
электр станциялар учун асосга ай-
ланди. Шундай қилиб, янги электр 
станцияларни, шу жумладан, иссиқ
лик (ИЭС), қуёш фотоэлектр (ҚФЭС), 
шамол (ШЭС) электр станцияларини 
ишга тушириш кўп жиҳатдан мамла-
кат энергетика соҳасида рўй бераёт-

ган бозор ўзгаришларига мисол бўла 
олади.

ДХШ асосидаги лойиҳалар тен-
дер, яъни рақобатдош бозор асоси-
да ўтказилади. Бу жиҳатдан Жаҳон 
банки гуруҳига кирувчи Халқаро 
молия корпорацияси, Осиё тараққиёт 
банки, Европа тикланиш ва тараққиёт 
банки энг яхши халқаро тажрибани 
ўзлаштириш ва тендерлар ўтказиш 
учун техник ёрдам кўрсатмоқда.

Таъкидлаб ўтиш жоизки, тендер 
ғолиби янги электр станцияни ло
йиҳалаш, қуриш ва ишлатиш учун 
масъулдир. У билан ишлаб чиқари
ладиган электр энергиясини харид 
қилиш юзасидан 2025 йилга мўл-
жалланган узоқ муддатли битим ту-
зилади. Электр энергия учун фойда-
ли нарх таклифи (тариф) тендерда 
ғолиб бўлиш учун асосий мезон 
қилиб олинади. Аммо ўз таклифини 
беришдан олдин тендер қатнашчи
лари малакали саралаш босқи чидан 
ўтишлари лозим. Бунда улар юксак 
тажрибасини, маблағлари мавжуд-
лигини, бундай лойиҳаларни амалга 
ошириш ва таъминлашга қодирли
гини исботлаши лозим. Шундай қи

Бунинг замиридаги бош мақсад 
мамлакатни энергия билан таъмин-
лаш, яъни шундай шароитларни 
яратишдан иборатки, бунда аҳоли 
ҳам, бутун иқтисодиёт ҳам электр 
ва ёнилғи билан узлуксиз таъмин-
ланади

либ, Ўзбекистон энергетикасида сўнг-
ги 3 йил давомида жадал жорий қи
линаётган бозор тамойиллари бу 
соҳада соғлом рақобат яратишга им-
кон беради, электр энергия мустақил 
ишлаб чиқарувчиларининг манфа-
атдорлиги эса бунинг исботидир.

Жорий вазият

Бугунга келиб электр энергия ха-
риди бўйича жами 13 битим имзо-
ланган, бу эса энергетика соҳаси учун 
рақобат муҳитини яратиш борасида 
муҳим босқичдир. Энергияни муста
қил ишлаб чиқарувчилар қаторида 
Total Eren SA (Франция), Abu Dhabi 
Future Energy Company – Masdar 
(БАА), Aksa Enerji Üretim A.Ş. (Туркия), 
ACWA Power (Саудия Арабистони) 
каби компаниялар мавжуд.

Ўзбекистонда қулай инвестиция 
иқлими яратилгани шарофати ила 
ҳукумат кафолати остида кредитлар 
жалб этишга зарурат қолмади.

Ўзбекистон Республикаси 
 Президентининг 2019 йил 27 мартда-
ги «Ўзбекистон Республикасида 
электр энергетика тармоғини янада 
ривожлантириш ва ислоҳ қилиш 
стратегияси тўғрисида»ги қарорига 
мувофиқ Энергетика вазирлиги ҳу
зурида Ло йиҳа офиси ташкил қилин
ган бўлиб, у халқаро молия ташки-
лотлари билан ҳам иш юритади. Тур-
ли мамлакатларнинг энергетика со
ҳаларини ис лоҳ қилиш асносида 
катта тажриба тўплаган халқаро экс-
пертлар жалб этилган.

Экспертлар томонидан электр 
энергиясининг улгуржи рақобатдош 
бо зорига изчил ўтиш назарда тутил
ган концепция ишлаб чиқилган. Бун-
да уч босқич 2021–2025 йиллар дав-
рида босиб ўтилади. Биринчи 
босқичда электр энергия корхонала
рини эркинлаштириш ва ишлаб чиқа
риладиган электр энергиясини со-
тишни ихтиёр этган хусусий (муста
қил) ишлаб чиқарувчилар томонидан 
лицензиялар олиш кўзда тутилган. 
Иккинчи босқич давомида электр 
энергияни тақсимлаш тизимининг 
ягона оператори яратилади, электр 
энергияни истеъмолчиларга сотиш-
га оид вазифалар эса астасекин ет-
казиб берувчиларга ўтказилади. Ис
теъмолчилар электр энергияни сав-
до онлайнплатформаси ёхуд истал

ган етказиб берувчи орқали харид 
қилиш имкониятини қўлга киритади. 
Учинчи босқич – «Кун ичи (соатбай) 
савдолар». Унга биноан, режали 
асосда савдо майдончасида соатбай 
ишлаб чиқарилган ва истеъмол 
қилинган электр энергиянинг ортиқча 
ёки танқис ҳажмларининг онлайн 
олдисотдиси амалга оширилади.

Соҳа меъёрийҳуқуқий негизини 
такомиллаштиришга доир ишлар да-
вом эттирилади. Хусусан, қуйидаги 
лойиҳалар: Ўзбекистон Республика-
сининг «Электр энергетикаси тўғри
сида»ги қонуни (бу борада Европа 
тикланиш ва тараққиёт банки ҳамда 
Жаҳон банки экспертлари билан ҳам
корликда ишлар олиб борилди), 
Ўзбекистон Республикаси Президен-
тининг «Электр энергетикаси соҳаси
ни ислоҳ қилишнинг қўшимча чора
тадбирлари тўғрисида»ги қарори, 
Ўзбекистон Республикаси Вазирлар 
Маҳкамасининг «Магистрал электр 
тармоқлари кодексини тасдиқлаш 
тўғрисида»ги қарори экспертизаси 
бўйича ишлар фаол кечмоқда.

Энергия самарадорлиги 

Ижтимоийиқтисодий соҳаларда 
энергия самарадорлигини ошириш 
масаласи бугун ҳукуматнинг диққат 
марказида. Экспертлар берган маъ
лумотларга кўра миллий иқтисодиёт 
энергия сиғимдорлиги ривожланган 
мамлакатлар кўрсаткичларидан 22,5 
баравар юқори.

Агар жаҳонда энергия истеъмо-
лининг қарийб 23 фоизи уйжой 
соҳасига тўғри келса, Ўзбекистонда 
бу рақам 40 фоизни ташкил қилмоқда. 
Хусусан, Европада 1 квадрат метр 
учун энергия сарфи йилига 120150 
киловаттсоатни ташкил қилса, Ўзбе-
кистонда бу кўрсаткич 390 киловатт
соатдан ошмоқда.

Энергия самарадорлигини оши-
ришга доир ишларни олиб бориш 

жараёнида 2020 йилда иқтисодиёт 
тармоқларида ташкилийтехник тад-
бирларни амалга ошириш эвазига 
1352,4 млн. куб метр табиий газ, 917,5 
млн. киловаттсоат электр энергияси 
тежашга эришилди.

Энергия ишлаб чиқариш

Энергетика соҳасида қандай ис
лоҳотлар рўй бермасин, натижа, яъ-
ни Ўзбекистон аҳолиси ва иқтисо
диётини энергия захиралари билан 
барқарор таъминлаш муҳим. Салкам 
10 йилдан кейин электр энергияга 
эҳтиёжнинг икки карра ўсиши ҳақида 
дарак берувчи таҳлилий башорат-
ларни инобатга олсак, Энергетика 
вазирлиги ва ёқилғиэнер гетика 
маж муасининг асосий вазифалари-
дан бири – янги электр станциялар, 
шу жумладан, ИЭС қуриш, ҚТЭМ ни 
ривожлантириш, ҚТЭМ асосида бош
қа янги лойиҳаларни излаш ва амалга 
ошириш, ГЭС, шу ҳисобда кичик ГЭС 
имкониятларини янада кенгайти-
ришдан иборат.

Энергия ишлаб чиқаришни оши-
риш борасида бугун қандай натижа-
ларга эришдик?

2021 йил охирига бориб, энергия 
ишлаб чиқариш қувватларини 14 
мингдан 15,8 минг МВт га ошириш 
ёхуд қўшимча 1,8 минг мегаватт қув
ватларни ишга тушириш режалашти-
рилган. Натижада 2016 йилга нисба-
тан ишлаб чиқариш қувватлари 50 
фоиз ортади. ДХШ асосида қўшимча 
514 МВт ишга туширилади, улар ора-
сида 240 МВт – Тошкент вилоятида-
ги ис сиқлик электр станцияси, 174 
МВт – Хоразм вилоятидаги газпор-
шен электр станцияси, 100 МВт – На-
воий вилоятидаги қуёш электр стан-
циясини айтиб ўтиш жоиз. Шунинг-
дек, жорий йилда бир неча ИЭС 
фойдаланишга топширилади: Тош-
кент вилоятида учта (умумий қуввати 
710 МВт), Бухорода (270 МВт) ва Қаш

Ўзбекистонда қулай инвестиция 
иқлими яратилгани шарофати ила 
ҳукумат кафолати остида кредит-
лар жалб этишга зарурат қолмади

қадарё (220 МВт) ҳамда Самарқанд 
вилоятида қуввати 100 МВт бўлган 
ФЭС шулар жумласи дандир.

Янги замонавий ИЭСларни ишга 
тушириш орқали йилига қарийб 1,5 
млрд. куб метр табиий газ тежалиб, 
аҳоли эҳтиёжлари учун электр энер-
гияни қўшимча ишлаб чиқариш им-
конияти яратилади.

2025 йилга бориб энергия тизими 
қувватини 25,6 ГВт га етказиш ку
тилмоқда, улар орасида: иссиқлик 
электр станциялари 18,8 ГВт, гидро-
электр станциялар – 2,5 ГВт ни таъ-
минлаб, қуёш ва шамол электр стан-
циялари қуввати эса 4,3 гигаваттга 
етади. Жисмонан эскирган қурил
малар борабора фойдаланишдан 
чиқарилади.

2030 йилга бориб умумий ишлаб 
чиқариш қуввати 29 200 МВт ни таш-
кил этади, бу эса бугунги кўрсаткич
ларга қараганда 2 баробар кўпроқ
дир. Натижада 2030 йилда электр 
энергия ишлаб чиқариш ҳажми 120,1 
млрд. киловаттсоатни ташкил этади 
(2020 йилда ушбу кўрсаткич 66,4 
 млрд. киловаттсоат эди).

Модернизация

Бугун қанчалик кўп электр стан-
циялар қурилмасин, амалдаги ИЭС 
ва ГЭСларни тўлиқ модернизация-
лаш – энергия самарадорлиги соҳа
сидаги энг сўнгги ютуқлар асосида 
ускуна ва технологияларни жорий 
қилиш муҳим вазифа бўлиб қола
веради. Бутун мамлакат бўйлаб амал-
даги ИЭСларда етакчи хорижий ком-
паниялар ишлаб чиқарган буғгаз 

қурилмалари ўрнатилаётгани бунга 
яққол мисол. Ҳар бир шундай мо-
дернизация замирида юзлаб миллий 
ва хорижий мутахассислар меҳнати 
мужассам. Уларнинг касбий маҳора
тисиз аниқ ҳисобкитоблар келтирил
ган ва жамики мавжуд шартшаро-
итлар назарда тутилган лойиҳаларни, 
хусусан, маълум бир ИЭСни ишлатиш 
вақтию қувватидан тортиб ҳам стан-
дарт, ҳам ўзига хос жиҳатларгача 
инобатга олинган ло йиҳаларни 
амалга ошириш амри маҳол. Элект
ростанциядек мураккаб техник ин-
шоот билан бошқача бўлиши ҳам 
мумкин эмас.

Бугунга келиб амалдаги ИЭСлар-
ни ҳамда электр узатиш миллий ти-
зимини модернизациялаш бўйича 
қандай ишлар бажарилган?

Бу хусусда рақамлар асл вазият-
дан яққол дарак беради. Агар 2000 
йилда Ўзбекистон энергетика тизи-
мининг ишлаб чиқариш қуввати 7750 
МВтни, 2016 йилда эса – 10830 МВт-
ни ташкил этган бўлса, ушбу вақт 
кўрсаткичлари оралиғида ўтган 16 
йил ичида қарийб 3 минг МВт ишга 
туширилди. Бугунга келиб энергети-
ка тизимида мавжуд ишлаб чи қариш 
қувватлари 14131 мегаваттни ташкил 
қилмоқда. Яъни кейинги 3 минг ме-
гаваттдан зиёд қувватлар сўнгги уч 
йил мобайнида ишга туширилган.

2017–2021 йилларда ишлаб чи
қариш қувватларининг бундай кес
кин ўсишига асосан Навоий, Толи-
маржон, Тошкент иссиқлик электр 
станцияларида янги буғгаз қурилма
ларини (БГҚ) ишга тушириш эвазига 

эришилди. Шунинг баробарида 2019 
йилда 900 мегаватт қувватли янги 
Тўрақўрғон ИЭС ишга туширилди. 
Замонавий тежамкор ускуна ва тех-
нологияларни жорий этиш ҳисобига 
ИЭСларда шартли ёнилғи сарфи 2016 
йилдаги 375,8 г/киловаттсоатдан 
2020 йилда 333,9 г/киловаттсоатга-
ча ёки 11 фоиз камайди (– 41,9 г/ки-
ловаттсоат).

Бундан ташқари Сирдарё ИЭС 
модернизация қилинмоқда, бу эса 
унинг қувватини 150 МВтга ошириш-
ни таъминлайди. Фарҳод ГЭС ҳам 
модернизация жараёнида, бу ишлар 
натижасида унинг қувватига яна 13 
мегаватт қўшилади.

Мазкур йўналишдаги ишлар на-
тижаси ўлароқ, 2025 йилга бориб 
мамлакат энергетика тизимининг 
қув ватини 25600 МВтга, 2030 йилда 
эса 29200 мегаваттга етказиш вази-
фаси амалга оширилмоқда.

Энергия ишлаб чиқаришни оши-
риш билан бир қаторда электр энер-
гетиканинг етказиб бериш инфра
тузилмасини модернизациялаш ва 
ян гилаш зарур. Ушбу икки йўналиш-
ни бирлаштирибгина, мамлакат энер-
гия хавфсизлигини таъминлаш бўйи-
ча муҳим вазифани уддалаши мум-
кин. Сўнгги йилларда электр узатиш 
тармоқларини мустаҳкамлаш бора-
сида ҳам талай гина ишлар олиб 
борилмоқда.

Паст кучланишли электр узатиш 
тармоқлари сўнгги 4 йилда модер-
низация қилиниб, 25 минг километр 
узунликда янгидан тортилди. Таъкид-
лаш керакки, 1991–2016 йилларда 

9 300 км паст кучланишли электр 
узатиш тар моқлари модернизация-
ланган ва қуриб битказилган эди, бу 
эса қарийб 2,7 баробар кам. Сўнгги 
йилларда 9 575 та трансформатор 
пункти модернизация қилинди ва 
янгиланди, бу эса жами трансфор-
матор пунктларининг 60 фоизини 
ташкил қилади. Шу йилнинг ўзидаёқ 
ўтган йилга нисбатан 13 фоиз ёхуд 
26 300 км кўпроқ паст кучланишли 
электр узатиш тармоқлари ҳамда 16 
фоиз кўп роқ ёхуд 9 000 дан зиёд 
трансформатор нимстанциялари 
таъмирла нади.

2021–2030 йилларда 0,4–110 кВ 
кучланишли тармоқларни рекон-
струкция ва модернизация қилиш 
бўйича белгиланган ишлар жадал 
давом эттирилмоқда. Унга кўра 130 
минг км электр узатиш тармоқлари 
ва 40 мингдан ортиқ трансформатор 
пунктлари босқичмабосқич модер-
низация қилинади ҳамда янгиланади.

Қайта тикланувчи энергия 
манбалари

Ўзбекистон – серқуёш ўлка, бу эса 
қуёш фотоэлектр станциялари каби 
ҚТЭМ асосида энергия ишлаб чиқа
риш бўйича муҳим йўналишни ри-
вожлантиришда муҳим омилдир. 

Энергетика вазирлиги Осиё та
раққиёт банки ва Жаҳон банки билан 
ҳамкорликда Ўзбекистонда электр 
таъминотининг ўн йиллик режасини 
ишлаб чиққан. 2030 йилга бориб бу 
режанинг бажарилиши қўшимча 
энергетика қувватлари яратилишига 
олиб келиб, улар 5 ГВт қуёш энерги-
яси, 1,9 ГВт гидроэнергия ва 3 ГВт 
гача шамол энергиясини ўз ичига 
олади.

Давлатимиз томонидан 2030 йил
га бориб, электр энергияни ишлаб 
чиқаришнинг умумий ҳажмида ҚТЭМ 

улушини 25 фоизга ошириш мақсади 
қўйилди. Бугун ушбу кўрсаткич 10 
фоизни ташкил этмоқда.

Хабарингиз бор, Ватанимиз мус
тақиллигининг 30 йиллик байрами 
ара фасида Навоий вилояти Кармана 
туманида мамлакатимиздаги илк 
қуёш фотоэлектр станцияси (ФЭС) 
ишга туширилди. Шу муносабат билан 
ўтказилган маросимда  Президентимиз 
Шавкат Мирзиёев иштирок этди.

  100 мегаватт қувватга эга, мам-
лакатимизда биринчи саноат хусу-
сиятига эга ушбу ФЭС «Masdar» ком-
панияси (БАА) томонидан қурилди 
Шу билан бирга яқин ойларда Са
марқанд вилоятида 100 МВт қувват
ли ФЭСни ишга тушириш режалашти-
рилган. Мазкур лойиҳа инвестори – 
«Total Eren» компанияси (Франция).

Айтиб ўтиш керакки, ҚТЭМ ло
йиҳаларини амалга ошириш бора-
сида Scaling solar дастури муҳим ўрин 
эгаллайди. Ушбу дастур доирасида 
2020 йилда Самарқанд ва Жиззах 
вилоятларида ҳар бири камида 200 
МВт қувватли иккита ФЭСни қуриш 
учун тендер эълон қилинган эди. Тен-
дерда қатнашиш учун 83 компания 
буюртманома топширди, бу эса ин-
весторларнинг Ўзбекистонда ҚТЭМ 
соҳасида лойиҳаларни амалга оши-
ришга қизиқиши анча кучайганидан 
далолат беради. Жорий йил бошида 
тендернинг иккинчи босқичи ўтка-
зилиб, май ойида тендер комиссия-
си «Masdar» компаниясини ғолиб, 
деб топди. 

Бирлашган Араб Амирликлари 
компаниясининг кучли жиҳатларидан 
бири – электр энергиясини етказиб 
бериш бўйича таклиф киритишидир. 
Яъни ушбу ФЭСларда 25 йил даво-
мида рекорд даражадаги паст тариф-
лар бўйича энергия етказиб бериш 
режалаштирилган. Хусусан, Жиззах 

ФЭС электр энергияси ягона энерге-
тика тар моғига бир киловаттсоат 
учун 1,823 АҚШ центи тарифи бўйи-
ча, Самар қанд ФЭС эса – 1,791 АҚШ 
центи тарифи бўйича етказиб бери-
лади.

Бундай мисоллар кўплаб топила-
ди. Хусусан, шамол электр станция-
ларини жорий қилиш борасида ҳам 
алоҳида ишлар олиб борилмоқда. 
Улар ҳам яқин келажакда мамлакат-
нинг умумий тармоғига электр энер-
гия етказиб беришни бошлайди. 
«Masdar» компанияси иштирокида 
Навоий вилоятининг Томди тумани-
да умумий қуввати 500 мегаваттли 
шамол электр станциясини қуриш 
бўйича лойиҳа амалга оширилмоқда. 
ШЭС қувватларининг биринчи навба-
тини 2024 йилда ишга тушириш мўл-
жалланган.

Бошқа бир йирик компания – 
«ACWA Power» (Саудия Арабистони) 
билан Бухоро вилоятининг Ғиждувон 
ва Пешку туманларида ҳар бирининг 
қуввати 500 МВт дан бўлган 2 та ша-
мол электр станцияларини қуриш 
лойиҳасига оид битимлар имзолан-
ган. Тўғридантўғ ри инвестициялар 
1,3 млрд. АҚШ долларидан иборат. 
Шамол электр станцияларини 2023 
йилда фойдаланишга топшириш мўл-
жалланган.

Ўзбекистонда қайта тикланувчи 
энергетика бўйича жорий қилина
ётган лойиҳалар мамлакат энерге-
тика соҳаси олдида қўйилган вази-
фаларни амалга оширишга ўз ҳис
сасини қўшади. Шунингдек, бу иссиқ
хона газларининг йиллик чиқарувини 
CO2 эквивалентида тахминан 500 
минг тоннага камайтиришга ёрдам 
беради.

Шундай қилиб, рақамлар ва да-
лилларга таяниб айтиш мумкинки, 
сўнгги бир неча йилда Ўзбекистон 
энергетикасини энг яхши халқаро 
тажриба асосида ривожлантириш, 
энергетика соҳаси бозор муносабат-
лари шароитида ишлашга ўтишини 
таъминлаш борасида муҳим илгари-
лаш рўй берди. Буларнинг бари ўсиб 
бораётган истеъмол талабларига жа
воб бериб, ҳозирги ва кейинги давр-
да мамлакат энергия хавфсизлигини 
таъминлаш учун имкон яратиши шуб-
ҳасиз.

Ўзбекистонда қайта тикланувчи 
энергетика бўйича жорий қилина
ётган лойиҳалар мамлакат энерге-
тика соҳаси олдида қўйилган вази-
фаларни амалга оширишга ўз ҳис
сасини қўшади

